
10 ta’ Marzu 2018
[Tislijiet]

Irrid nirringrazzja lil Caritas Malta Epilepsy Association ta’ |-
opportunita li nindirizzakom fil-ftuh tal-Konferenza Nazzjonali 2018,
dwar l-epilessija. It-tema maghzula ghal din is-sena, jigifieri
“Epilepsy: Finding Help?”, tirrifletti fuq il-bzonn li I-komunitajiet u s-
socjetajiet taghna, ikunu aktar miftuha biex jaghtu sapport lill-

persuni li jghixu bl-epilessija u lill-familji taghhom.

Ippermettuli nerga niehu l-opportunita biex nirringrazzja lill-Caritas
Malta Epilepsy Association li kull sena tiehu I-inizjattiva biex
torganizza din il-konferenza. Irrid niehu l-opportunita wkoll biex
nirringrazzja lid-Department of Clinical Pharmacology and
Therapeutics ta’ I-Universita ta’ Malta, li kif infurmata qed

jikkollabora ma’ I-Asso¢jazzjoni fuq din I-inizjattiva.

L-Epilessija bhalma nafu hija kundizzjoni |i tista’ tolqot il

kwalunkwe individwu, ikun ta’ liema eta, generu, etnicita jew klassi

soc¢jo-ekonomika li jkun. Nafu li |-effetti tal-epilessija fuq il-hajja

socjali, professjonali u personali tal-individwu jew individwa jista’
jkollhom implikazzjonijiet fuq il-kwalita tal-hajja taghhom u I-mod

ta’ kif ihossuhom, fis-socjeta’.

Ghalkemm hemm aktar minn 4,000 persuna li gew diagnosed bl-
epilessija fMalta u fGhawdex, ta’ spiss din il-kundizzjoni medika

tibqa’ mohbija, ghax, sfortunatament hija stigmatizzata.

Hija ghal din ir-raguni illi I-konferenzi bhal tal-lum huma tant
importanti, ghaliex nemmen I|i joffru opportunita ta’ gsim ta’
informazzjoni essenzjali u ta’ diskussjoni kostruttiva mhux biss il
nies li ged jghixu bl-epilessija, u I-familji taghhom, imma wkoll lil
edukaturi, ghalliema u LSAs, kif ukoll professjonisti u studenti fil-
gasam tas-sahha u dawk fil-gasam psiko-so¢jali, li jahdmu mill-grib

ma’ persuni li ghandhom |-epilessija.

Konferenzi bhal ta’ llum huma mportanti wkoll ghaliex jinhtieg Ii
niggieldu l-istigma billi noholéu kuxjenza halli kulhadd jkun

mgharraf bizzejjed dwar din il-kundizzjoni.

Jinhtieg li kulhadd jaghraf li I-epilessija hija kundizzjoni li tista

tghix biha u tikkontribwixxi fis-so¢jeta, meta din tkun immanigjata.
Irridu nkunu kuragguzi, u naghmluha ¢ara li, ma nistghux naghtu
tabelli biex niddefinixxu lil persuni bl-epilessija. Anzi, irridu
nghallmu lil kulhadd, biex kulhadd jkun infurmat li, bil-kura u bis-

sapport xieraq, din hija kundizzjoni li tista’ tigi mmaniggjata.

Sfortunatament, minkejja l-avvanzi li saru biex nimmaniggjaw |-

epilessija b’mod effettiv, din il-kundizzjoni baqghet stigmatizzata.

Fil-kuntest ta’ dan jien nemmen li barra s-sapport mediku li I-
persuna bl-epilessija jkollha bzonn, jinhtieg li, I-familja, li tkun taht
xokk kbir, meta ssir id-dijanjosi, jinhtieg li tinghata sapport, sabiex,
jkollha t-twegibiet mehtieg, ghal hafna mistogsijiet li jqumu dwar it-
trattament. Ill-familja, u I-persuna milquta, jehtiegu sapport psiko-
soc¢jali, sabiex jibnu r-reziljenza mehtiega, kontra l-isfidi li din il-

kundizzjoni tista’ ggib maghha.

Ghaldagstant, nemmen li rridu naghmlu aktar, bhala soc¢jeta, biex

nghollu I-profil pubbliku tal-epilessija f’ pajjizna.

Nemmen ukoll li jehtieg li noholqu aktar spazji safe u rispettabbli

biex, ninkoraggixxu aktar lill-persuni b’l-epilessija jesprimu aktar

ruhhom dwar l-esperjenzi u d-diffikultajiet taghhom.

Nemmen hafna li, aktar ma’ jkollna qsim ta’ esperjenzi minghand
persuni milquta, aktar hemm ié-¢ans li nifhmu d-diffikultajiet li

jghaddu minnhom.

Ghaldaqgstant, irridu ninkoraggixxi lill-Caritas Malta Epilepsy
Association, biex tkompli tahdem halli nixprunaw role models i

jghinnu biex, nkissru Il-istigma fuq I-epilessija.

Irridu nassiguraw li persuni bl-epilessija, jigu inkluzi fis-socjeta’

taghna, billi jinghataw id-dinjita’, u I-importanza kollha mehtiega.

Nafu li sfortunatament, ghad hemm stigma. Nafu wkoll li persuni li
jintlagtu mill-epilessija, hafna minnhom ma jkunux jixtiequ juru li
ghandhom il-kundizzjoni. Nemmen li dan ghadu jigri ghaliex ghad

m’hawnx gharfien bizzejjed dwar din il-kundizzjoni.

Ghalhekk ippermettuli niehu din l-opportunita biex nappella lill-

awtoritajiet, l-attivisti fis-socjeta civili, il-professjonisti li jahdmu
f’dan is-settur, il-pubbliku, u fuq kollox, il-midja taghna biex juru I-

Importanza ta’ gharfien akbar dwar din il-kundizzjoni.

Ippermettuli ghalhekk inheggigkom bhala partecipanti ta’ din il-
konferenza biex tkomplu tahdmu u tmexxu I-kelma, halli jkollna

kampanja ta’ gharfien u edukazzjoni b’risq dawn il-persuni milquta.

Niehu l-opportunita’ wkoll biex nheggeg lill-awtoritajier governattivi
taghna, halli nassiguraw li dawn hutna fpajjizna, jkollhom mhux
biss a¢cess ghall-kura kif ghandhom, izda wkoll opportunitajiet

edukattivi xierga, u susseggwentement, impjieg dinjituz.

Huwa essenzjali li tfal bl-epilessija jkunu integrati tajjeb fambjent
ta’ taghlim fl-iskejje,l u li I-edukaturi u min ihaddem, jkunu konxji u

infurmati mir-realtajiet tal-epilessija.

Inheggeg lill-edukaturi u lil min ihaddem biex jkunu kuragguzi u
gqalbom miftuha biex jaghmlu d-differenza li hija importanti fil-hajja

ta’ dawn it-tfal u individwi ohra.



Page 6 of 6

Nheggigkom, bhala sostenituri tal-gustizzja soc¢jali u ta’ socjeta
inklussiva, biex ma thallux I-istigma assoc¢jata mal-epilessija
tkompli tohloq diskriminazzjoni, inugwaljanza, eskluzjoni soc¢jali u

problemi ta’ impjieg.

Jiena kunfidenti li, grazzi ghal din il-konferenza, se tkompli tgajjem
kuxjenza dwar il-bzonn li tinstab ghajnuna u sapport ghal persuni
bl-epilessija. Nemmen li bis-sahha ta’ inizjattivi bhal ta’ llum, se
jkun hawn aktar gharfien u aktar accessibbilta ghas-sapport
mehtieg, b’risq il-persuni milquta minn din il-kundizzjoni u b’risq

is-socjeta’ Maltija kollha, kemm hi.

Nawguralkom konferenza li toffri l-opportunita ta’ diskussjoni mill-

aktar kostuttiva.

Grazzi tal-attenzjoni taghkom.



